
Lać  ar  eṭaḱ  ho̠ṛmo̠
hạṭińko
Mit́din  ti,  jaṅga  ar  eṭaḱ-eṭaḱ  ho̠ṛmo̠  hạṭińko  noṅkako
galmarao keda. Abo̠ do̠ siń-sạṭuṕ bon khaṭaoḱ kana me̠nkhan lać
do̠ tis hõ̠ bae laṛaoḱa, uni do̠ e̠ke̠n duṛuṕ duṛuṕe jo̠me̠t́a.
Uni kuhṛiạ do̠ cet́ onkabo pusạuea? Mabon mit́ jumo̠ḱa, teheń
kho̠n ado̠ babon go̠ṛo̠aea. Onkako goṭake̠t́ khan jo̠to̠ko laṛaoḱ
kho̠nko thirena. Apan-ạpin oka oka kạmi tahẽ̠kantakoa, bako kạmia.
Jaṅga do̠ ać taṛam kạmi bae kạmia, ar jo̠maḱ ṭhe̠n bae calaḱa.
Ti do̠ mocate̠ jo̠maḱ bae rakaba, onate̠ moca hõ̠ jo̠maḱ baṅ
se̠naea. Ḍaṭa jo̠maḱ bae to̠go̠ja.

Lać  kạbuye̠  lạgit́  pe-pun  dinko  onkakeda,  onate̠  lać  do̠
ạḍite̠t́geye̠  haro̠ne̠na  ar  ti  jaṅga,  mo̠ca  eman  ho̠ṛmo̠
hạṭińko  do̠  ạḍite̠t́ko  nijo̠rena,  ar  bako  laṛao  daṛeada.
Khangeko bujhạukeda, baṅma, lać bae khaṭaoḱ re̠hõ̠, e̠nre̠ hõ̠
so̠ro̠s ho̠ṛmo̠ hạṭiń kanae, lać ạsule̠ lạgit́ babon kurumuṭu
le̠khan jo̠to̠ ho̠ṛmo̠ hạṭińbo nijo̠ro̠ḱa, ce̠t́ leka aboko lacbo
upạseda,  onkage  uni  hõ̠  aboe  upạse̠t́bona.  Ona  tayo̠m  jo̠to̠
ho̠ṛmo̠ hạṭińkote̠ lać ạsulko kurumuṭuke̠t́a.

https://santalstimes.com/2025/06/16/lac-ar-et%cc%a3ak-ho%cc%a0r%cc%a3mo%cc%a0-ha%cc%a3t%cc%a3inko/
https://santalstimes.com/2025/06/16/lac-ar-et%cc%a3ak-ho%cc%a0r%cc%a3mo%cc%a0-ha%cc%a3t%cc%a3inko/

